
cumbu’ cu’ wagt’

mana’aring cu’ cunga’ ga, kiya a’ sinbil na’ nanabakis na’ Itaal ku’
qutux kai’ maha’, qaliyan ru gabiyan nanaq ku’ kiya cku’ babaw na’
rawrawg. ini hngaw ru masayusayu’ ’1i’ puwagi cu’ rawrawq ku’ usaying ka
wagi’. makilux cubalay ru magalawa’ ru mahugqil kahabag ku’ itaal. ani
kiman ru qulih ga, mahugil kahabag uwiy la.

makaal ku’ nanabakis na’ Itaal kahabag maha’, bu’un ta’ ku’ qutux
wagi’ la ga, pakakiya a’ qaliyan ru gabiyan la. kiya ku’ balaiq ka tunux ka
nabakis maha’, halay ti” muwaag cu’ tugal ka mugumalaq ka lawlawkabh.
rasaw ta’ pintugal ku’ ululaqi’ ’1” musa’ ’1’ cumbu’ cu’ wagi’.

mapanga’ cu’ pinqutux cu’ ulaqi’ ku’ tugal ka mugumalaq ka
lawlawkah. ingasug ku’ hakayan naha’ ru mana’aring ’i’ mumuwa’ cu’
turakis cku’ siyag na’ raniq. mabuwinah naha’ cku’ qutux ka kaal ga, naki
naha’ baqun ’1” a’uwah cku’ imuwaag naha’. ingasug cubalay ku’ hakayan
naha’ la. araruwa’ ’1’ nabakis ku’ mugumalaq ka lawlawkah. araruwa ’1’
rumakiyas la ku’ pinanga’ naha’ cku’ makasu’ ka ululaqi’. minkibaq uwiy
cku’ tugal ka mugumalaq ka lawlawkah ka kinbalaiq na’ cumbu’ cu’ salr’

ku’ tugal ka kinabahan . ini baqi cubalay ku’ aruwa’ ka ri’ax. tiku

magalaying ka tugal ka mugumalaq ka lawlawkah ga, ma’uba’ kahabag ku’
abag na’ tunux naha’ ru mahugqil cku’ innuwhan naha’ ka raniq la. sibiq
naha’ cku’ ululaqi’ naha’ ku’ ma’usa’ ’1’ cumbu’ cu’ wagi’ la.

tayhuk cku’ a’uwahan na’ wagi’ la ga, ini baqi cubalay makasasawbih
ku’ cumiax na’ wagi’. kahi’ sumiga’ cu” mamati’ ka wagi’ ku’ tugal ka

mugumalaq ka lawlawkah. numaga’ cku’ ragiyax na’ tangtung ku’ tugal ka

mugumalaq ka lawlawkah. araruwa’ 1’ ibabawiq ku’ wagi’ la ga, yani rngu
naha’ cumbu’ cu’ wagi’ la. humanang ru haylag ku’ sali’ ka’ cinbu’ nku’
tugal ka mugumalaq ka lawlawkah. payux ku’ ramux ru pakasiyaan niya’
kahabag ku’ babaw na’ kaal. araruwa’ 1’ ukas ku’ wagi’ ru makabuwating
ru makabuliqu ku’ ramux cku’ babaw na’ kaal’.

ini baqi’ cu’ piya’ cu’ kaal, mabuwinah ru tayhuk i’ tinqgalangan ku’
mugumalaq ka lawlawkah ga, mahahawku’ ru magau’ ku’ abag na’ tunux
naha’. mana’aring i’ kiya’ la ga, kiya a’ qaliyan ru gabiyan ku’ rawrawq la.
kiya ku’ papatuwawan ru papahingigan uwiy la. araruwa’ 1’ makasingun
cku’ luliyung ku’ qusiya’ ru qulih. humbug kahabag ku’ pinumuwa’ ru

mamawasiq kahabag ku’ babaw na’ rawrawq la.

